
Pou Piblikasyon Imedya: 20/05/2019 GOUVENE ANDREW M. CUOMO

GOUVENE CUOMO DEKLARE ETA IJANS POU YWIT KONTE KI AFEKTE PA
INONDASYON LAK ONTARIO YO

Gouveneé a Pase Pak Eta yo Enstwiksyon pou yo Fé Respekte Vités Limit 8
Kilomeét Pa Edtan an pou Bato Lwazi ki ap Fonksyone A Yon Distans
1,000 Pye de Rivaj Lak la

Yo Te Deplwaye Aktyeélman 20 Machin pou Ranpli Sak Sab yo, Plis Pase Yon
Milyon Sak Sab, Plizyé Santén Ponp, ak Plis Pase 5,000 Pye Baraj pou Dlo nan
Konte Ki Afekte yo

200 Manm Gad Nasyonal New York yo Rete Pare pou Deplwaman Imedya

Gouvené Cuomo te deklare yon Eta ljans pou ywit konte ki afekte pa inondasyon Lak
Ontario potansyel yo: Cayuga, Jefferson, Monroe, Niagara, Orleans, Oswego, St.
Lawrence, ak Wayne. Odonans Gouvene a pase ajans eta yo enstwiksyon pou pwoteje
pwopriyete Eta a epi asiste moun ak gouvénman lokal yo nan fé entévansyon epi
rekipere apre inondasyon yo. An plis, deklarasyon an ap ede resous ak atou eta yo
asiste pwopriyete prive yo, ki gen ladan plis plasman baryée prevansyon inondasyon yo.

Gouvene a te pase enstwiksyon tou pou Biwo Pak, Lwazi ak Prezevasyon Istorik Eta
New York la (New York State Office of Parks, Recreation and Historic Preservation) fé
respekte vités limit 8 kilomet pa edtan, kote Komise a dekouvri li apwopriye, pou
kontwole vag dlo yo sou rivaj Lak Ontario a nan zon ki afekte yo nan kad repons eta a ki
ap kontinye yo kont inondasyon sou zon kotye rejyon an yo. Komanse apati jodi a, bato
ki ap fonksyone a yon distans 1,000 pye de rivaj yo, amwens ke yo odone otreman pa
yon Deklarasyon Konte a, dwe kenbe yon vités limit 8 kilomét pa edtan pou redwi enpak
sou kay ki bo rivaj yo ak sou enfrastrikti yo ki koze pa aksyon vag dlo yo epi pou
pwomouvwa vwayaj an bato an sekirite. Zon san vag dlo a pa aplike a kominote yo sou
tout Rivyé St. Lawrence lan.

"Nou ap prepare kounye a pou menm sa ki te pase nan sitiyasyon inondasyon 2017 lan,
ke jan moun yo sonje te devastate epi lakoz anpil domaj ak anpil difikilte pou plizye
milye moun New York yo. Nou ap pale de tout rivaj Lak Ontario an, kidonk se plizye
santén kilomet pwopriyete Eta New York", Gouvene Cuomo te deklare. "Sel seri
aksyon ke nou genyen se fe tout sa ke nou kapab pou nou prepare anvan inondasyon
an aktyelman rive - epi se sa n'ap fé. Mwen ap deklare tou yon 6donans ijans pou
kominote ki afekte yo ki ap etabli yon limit vites ki maksimom 8 kilomét pa edtan a
distans 1,000 pye de rivaj lan paske dénye sa nou bezwen se vag bato yo ki ap kreye
vag dlo adisyonel. Odonans ijans lan ap bay nou tou fleksibilite nan jere gouvenman
lokal yo ak pwopriyete prive pou ke nou ka enstale baraj pou dlo ansanm ak |0t ekipman
pou pwoteje rivaj la."


https://www.governor.ny.gov/sites/governor.ny.gov/files/atoms/files/EO_195.pdf

Nan kondisyon nomal yo, yo egzije moun ki ap kondwi bato yo obeyi vites limit 8 kilomet
pa édtan an a yon distans 100 pye de rivaj la. Ak Eta ljans aktyél nan rejyon an, epi
pandan ke nivo dlo yo ap kontinye monte toupatou nan Lak Ontario, Gouvene a ap
otorize epi pae Pak Eta yo enstwiksyon mete sou pye limit vités ki elaji a yon distans
1,000 pye nan zon ki apwopriye yo, amwens ke yo odone otreman pa yon Deklarasyon
Konte a.

Lanm bato yo kreye yo ka plis agrave ewozyon ki sou bo rivaj la yo, k ap plis menase
enfrastrikti rezidansyel ak minisipal yo. Rediksyon vités yo pral abouti a vag bato ki pi
piti yo epi redwi efé vag dlo yo ap genyen sou bo rivaj la. Vités ki redwi yo nesese tou
pou asire vwayaj sou bato ki sekirize, pliske anpil danje ak debri ki kache yo te kouvri
pa nivo dlo ki elve yo epi sa ka menase sekirite moun ki nan bato yo. Ajans eta yo ap
travay ak minisipalite yo pou yo edike moun k ap monte bato yo epi yo te mete tablo
afichaj yo an pozisyon deja nan anplasman estratejik atrave rejyon an.

An plis de 200 manm Gad Nasyonal New York ki aktive pa Gouvéné a pou asiste nan
operasyon preparasyon yo, gen 200 manm Gad Nasyonal New York ki pare pou
deplwaman imedya nan ywit konte ki afekte pa inondasyon Lak Ontario yo. Jiskadat,
Eta a te deplwaye 20 machin pou ranpli sak sab yo, plis pase yon milyon sak sab ki vid
ak 560,000 sak sab ki ranpli yo, plizyé santen ponp, ak plis pase 5,000 pye baraj pou
dlo nan rejyon ki afekte yo.

An plis de efo kowodinasyon Divizyon an ak deplwaman resous yo, Depatman
Konsévasyon Anviwonmantal (Department of Environmental Conservation, DEC) Eta a
te bay yon Pemi Jeneral pou adrese efe ki gen potansyel destwikte pou gwo nivo dlo yo
nan Lak Ontario ak Rivye St. Lawrence akoz presipitasyon akyel yo ki pi wo pase nivo
mwayen lan ak nej k ap fonn nan Basen Great Lakes lan. Pémi sa a, ki baze sou yon
Deklarasyon ljans komisé DEC a te fe, pral akselere pwosesis la pou met pwopriyete yo
ki bo rivaj la fé reparasyon ki nesese yo rapidman epi estabilize pwopriyete yo kont
dega inondasyon. Yo prevwa gwo nivo dlo yo pral kontinye epi yo ka lakoz ewozyon ki
jeneralize sou rivaj la, andomaje estrikti kotye yo epi mete an danje ensfrastrikti yo
menm jan ak inondasyon istorik ki te rive nan sezon prentan 2017 la.

Nouvo pemi an disponib sou sit entenét DEC a. DEC ap aksepte demann jiska 30 Auvril
2020. Otorite Pemi Jeneral la ap an vige jiska 30 Septanm 2020.

Aktivite yo pemet yo gen ladan:

e Reparasyon ak ranplasman an nati estrikti ewozyon yo;

e Reparasyon oswa rekonstwiksyon an nati wout, pon, sevis piblik ak Iot
enfrastrikti piblik ki te la deja yo;

o Estabilizasyon kay, teras, ak pasaj pyeton ki te la deja, ki fonksyonél epi
tanpét la te andonmaje avék ranfosman ak anpilaj tanpore; epi

e Netwayaj blokaj kanal yo nan afliyan Lak Ontario yo ke sediman rivaj la
bloke yo.

Pwopriyeté kay yo ak minisipalite yo ki gen kesyon sou pémi yo kapab
kontakte Administrate Rejyonal Pémi DEC yo a.



https://www.dec.ny.gov/permits/89343.html
http://www.dec.ny.gov/about/39381.html

Gouveéneé a te ankouraje tou ofisyel lokal yo pou yo travay ansanm ak Responsab ljans
Konte yo pou soumét nenpot bezwen pou resous yo diréekteman nan NY Responds,
sistem ki baze sou entenéet Eta a ki pémet alafwa gouvénman lokal ak ajans Eta a yo
soumet epi pataje enfomasyon vital ki an rapo ak ijans yo epi demann pou resous Yo.
Responsab ljans yo gen dwa tou soumét demann atrave Sant Siveyans New York la
(New York State Watch Center) nan 518-292-2200 si yo pa kapab gen aksé ak NY
Responds nan moman an.

Lot nouvel yo disponib sou sit enténet www.governor.ny.qov
Eta New York | Chanm Egzekitif | press.office@exec.ny.gov | 518.474.8418

